REPUBLIKA DEMOKRATIKA DETIMOR-LESTE
VIIl GOVERNU KONSTITUSIONAL

Deklarasaun Maubisse Faze Daruak 2018 - 2023

Atu bele harii sosiedade ida ne’ebé moderna, dezenvolvida ekonomikamente no sosialmente, so bele hatur iha prinsipiu inkluzaun, toleransia no igualdade jéneru nia okos. Ambisiozu tebes atu
konkretiza prinsipiu ida ne’e, maibé ita bele la’o to’o iha ne’eba wainhira ajente hotu-hotu tantu publiku no privadu, serbisu no kolabora hamutuk atu konkretiza objetivu ne’ebé previstu ona iha Planu
Dezenvolvimentu Estratéjiku Nasional (2011-2030) ne’ebé mos refleta iha Programa Governu Konstitusional Dawalu nian, hanesan kestaun transversal ida ba asaun governativa tomak.

Ajente sira ne’ebé envolve a’an iha Deklarasaun ida ne’e, tantu publiku no privadu, kompromete a’an ona atu halakon diskriminasaun oin-oin hasoru feto no ema ho defisiénsia sira ne’ebé hela iha
area rural, hodi bele enkoraja sira nia partisipasaun no kontribuisaun ba iha dezenvolvimentu ekondmiku ihaTimor-Leste.

VIl Guvernu Konstitusional adopta ona Deklarasaun iha Sexta-feira, loron 12 fulan Outubru tinan 2018 no kontinua itha kompromisu atu implementa Deklarasaun Maubisse ba periodu tinan
lima (2018-2023).

MINISTERIU AGRIKULTURA
NO PESKAS (MAP) TENKE:

Hahu ezekuta ona politika igualdade jéneru atu f6 apoiu hodi
aumenta feto sira iha dezenvolvimentu Agrikultura, Pekuaria,
Floresta no Peskas no més atu f6 apoiu ba integrasaun
perspetiva jéneru iha nivel nasional no munisipal;

Feto 40% tenke sai hanesan benefisiaria ba programa
dezenvolvimentu agrikola no 6 liu tan asisténsia ba grupu
agronegosiu feto sira;

F6 apoiu atu hamosu grupu joven feto 30% iha area ortikultura
atu aumenta produsaun hodi hasa’e rendimentu, no hadi’ak
kualidade konsumu hahan no nutrisaun familia sira nian iha
Timor-Leste;

Feto 30% hetan ona oportunidade hosi MAP sai hanesan
estensionista iha sira nia munisipiu rasik no hakbi’it sira nia
kapasidade hodi fo asisténsia ba agrikultor sira atu hasa’e
kualidade no kuantidade produtu lokal;

Hadi'ak kapasidade MAP atu fornese dadus dezagregadu tuir
seksu no kategoria hanesan feto no mane, ema ho defisiénsia,
area jeografika (urbana no rural), tinan, nsst;

Hasa’e kbi’it lideransa no promove feto rural iha nivel foti-
desizaun iha setor agrikultura no suporta komunidade rural iha
produsaun ai-han no konsumu;

Hasa’e produsaun agrikultura no produsaun ikan ne’ebé
sustentavel, no asegura seguransa ai-han no nutrisaun ba feto
rural no sira nia komunidade, inklui sira ne’ebé afetadu ba
mudansa klimatika, dezastre natural no degradasaun ambiental.

MINISTERIU TURIZMU,

KOMERSIU, INDUSTRIA (MTCI) TENKE:

Hasa’e numeru to’o 30% nudar benefisiaria hosi subvensaun iha
industria;

Hadi’ak asesu ba merkadu sira liuhosi harii no hadi’ak kondisaun
merkadu neen (6) ho nia instalasaun sira iha Aileu, Ainaro,
Liquica, Baucau, Dili (Becora), no Ermera (Gleno), kompleta
fasilidade bee-moos no saneamentu merkadu nian, asegura
seguransa, no garante feto nia partisipasaun iha lideransa ba
jestaun merkadu;

Koordena ho IADE hodi garante katak feto 30% benefisiaria simu
formasaun kona-ba jestaun, kontabilidade, merkaduria, komérsiu
no publisidade;

Kria oportunidade no promove feto emprezaria (no mos feto iha
mikro-negosiu) 30% iha area rural no envolve grupu feto sira iha
feira nasional no internasional;

Fornese apoiu finanseiru no tékniku ba feto atus-rua (200) hosi
setor kooperativa, mikro no empreza kiik-oan sira iha area rural;

Hadi'ak kapasidade MTCI atu fornese dadus dezagregadu tuir
seksu no kategoria hanesan feto no mane, ema ho defisiénsia,
area jeografika (urbana no rural), tinan, nsst;

F6 apoiu atu dezenvolve ekoturismu ne’ebé sustentavel no
inkluzivu ihaTimor-Leste, no envolve feto rural no grupu feto sira
iha prosesu ne'e;

MINISTERIU TRANSPORTE
NO KOMUNIKASAUN (MTK) TENKE:

Aumenta feto rural nia partisipasaun iha setor ekondmiku no
produtividade iha turizmu, komérsiu no industria, liuhosi asesu
ba merkadu, jestaun finanseira no oportunidade atu dezenvolve
sira nia negosiu;

Hadi’ak kapasidade Ministériu Transporte no Komunikasaun

atu fornese dadus dezagregadu tuir seksu no kategoria hanesan
feto no mane, ema ho defisiénsia, area jeografika (urbana no
rural), tinan, nsst;

o 9 Hasa’e kapasidade kargu xefia atu dezenvolve inisiativa

o _? kona-ba Informasaun ba Komunikasaun no Teknolojia (ICT)
@—o ba feto rural no feto klosan sira no asegura investimentu
o sustentavel ba nesesidade feto rural sira;

o 9 Dezenvolve programa atu promove feto rural nia asesu

o _T ba ICT no hasa’e sira nia kapasidade no abilidade iha
\ |_;° dezenvolvimentu IT hodi suporta sira nia asesu ba

informasaun no fasilidade agrikultura no teknolojia merkadu;

Asegura transporte publiku seguru ba ema ho defisiénsia
sira hanesan zebra cross, sinal tranzitu ho lian, ponte atravesa
no uza dezenu ho asesibilidade;

.Q.

BANKU NASIONAL KOMERSIU
TIMOR-LESTE (BNCTL) NIAN TENKE:

Asegura terminal publiku ne’ebé seguru ba feto, labarik feto,
no ema ho defisiénsia sira no inklui fasilidade adekuada
hanesan eletrisidade, bee-moos no saneamentu.

Hadi’ak kondisaun ba kréditu atu fasilita feto sira nia asesu ba
kréditu iha Banku Nasional KomérsiuTimor-Leste (BNCTL) hodi
bele promove sira nia negosiu rasik;

Hadi’ak prestasaun serbisu bankariu no kréditu hodi f6 asesu
ba serbisu finanseiru baTimor-oan sira no ba empreza mikro,
ki‘ik no média iha area rural;

BNCTL tenke fornese dadus dezagregadu tuir kategoria

no seksu ba kréditu ne’ebé fornese hosi BNCTL ba feto no
mane, ema ho defisiénsia no negdsiu kiik hosi Grupu Feto iha
Munisipiu 12 no RAEOA.

MINISTERIU OBRAS PUBLIKAS (MOP) TENKE:

Elabora no politika jéneru iha Ministériu Obras Publikas
ne’ebé mos garante katak projetu infra-estutura rural sira
ne’ebé hetan apoiu no finansiamentu hosi Governu f6 serbisu
pelu menus 30% ba feto iha area rural;

Asegura katak familia rihun-hat (4000) iha area remota sei iha
asesu ba enerjia renovavel no sei fo liu prioridade ba familia
vulneravel sira, no moés familia ne’ebé xefia hosi feto;

Asegura katak estrada rural ho kilometru atus-lima (500) sei
reabilita no mos estrada rural ho kildmetru rihun-rua (2000)
sei halo manutensaun;

Asegura katak aldeia rural 85% sei iha asesu ba sistema bee-
moos, no kontinua fé apoiu ba partisipasaun feto iha Komité
ba Jestaun Bee (Grupu Maneja Fasilidade - GMF);

Asegura katak komunidade 50% iha area rural iha territoriu
Timor-Leste iha ona instalasaun ba bee-moos no saneamentu;

Asegura katak konstrusaun estrada inklui ponte sira tenke
garante ema ho defisiénsia bele asesu no utiliza;

Elabora no aprova politika ida ne’ebé fo garantia katak projetu
infra-estutura rural (ne’ebé uza mekanismu mao-de-obra/labour
based approach) ne’ebé hetan apoiu no finansiamentu hosi
Governu fo serbisu pelu menus 2% ba ema ho defisiénsia iha
area rural;

Hadi’ak kapasidade Ministériu Obras Publikas atu fornese dadus
dezagregadu tuir seksu no kategoria hanesan feto no mane, ema
ho defisiénsia, area jeografika (urbana no rural), tinan, nsst.

MINISTERIU SAUDE (MS) TENKE:

Garante asesu ne’ebé di‘ak ba kuidadu saude primaria, liu-liu
programa saude familia iha area rural;

(i)

Hadi’ak asesu ba kuidadu saude materna (saude inan nian),
neonatal no planeamentu familiar ba feto rural sira;

Garante katak 80% hosi fasilidade saude (ambulansia no lina
komunikasaun) no aimoruk iha Klinika no Ospital sira iha
territoriuTimor iha ona kondisaun ne’ebé di'ak no sufisiente
hodi bele fasilita pasiente sira liu-liu feto no labarik;

Garante katak 95% atendimentu hosi profisional saude ba
pasiente sira di‘ak liu ona, liu-liu atendimentu ba inan sira
ne’ebé atu tuur-ahi;

Garante katak feto rural sira ne’ebé vitima hosi Violensia-
Bazeia ba Jéneru (VBJ) iha ona asesu imediata ba apoiu saude,
inklui ezaminasaun médiku-legal, tratamentu médiku, no
akonsellamentu ne’ebé sensitivu;

Hadi’ak kapasidade MS atu fornese dadus dezagregadu tuir
seksu no kategoria hanesan feto no mane, ema ho defisiénsia,
area jeografika (urbana no rural), tinan, nsst.

Garante asesu ne’ebé hanesan ba feto sira hodi hetan
serbisu iha munisipiu;

Hakbiit, promove, no apoia partisipasaun feto 30% iha
politika no nivel foti-desizaun iha area rural;

Kolabora ho Institusaun Nasional ba Administrasaun
Puablika (INAP) no SEIl hodi promove kursu formasaun ba
feto rural sira iha administrasaun publika no lideransa nian;

Asegura partisipasaun feto no feto foin-sa’e sira (inklui

feto ho defisiénsia) 30% iha prosesu dezena ka planeamentu,
foti-desizaun no implementasaun ba iha konstrusaun fizika
iha Programa Nasional Dezenvolvimentu Suku (PNDS) iha
nivel munisipiu;

Garante alokasaun fundu finanseiru ba formasaun no estudu
komparativu ba feto no ema ho defiénsia atu apoia no fasilita
implementasaun PNDS, iha nivel suku, postu administrativu,
no munisipiu;

..(3 Kolabora ho Sekretaria Estadu ba Igualdade no Inkluzaun
® (SEll), no Sosiedade Sivil atu promove no haforsa partisipasaun
ﬂ feto iha PNDS, liu-liu iha nivel foti-desizaun iha aldeia rural sira;
o

Garante katak konstrusaun ne’ebé harii liuhosi PNDS f6 garantia
ba feto no ema ho defisiénsia atu bele asesu no utiliza;

Hadi’ak kapasidade MAE atu fornese dadus dezagregadu tuir
seksu no kategoria hanesan feto no mane, ema ho defisiénsia,
area jeografika (urbana no rural), tinan, nsst;

Suporta no kria espasu ba organizasaun sosiedade sivil,
emprezarial, kooperativa atu halibur feto rural sira, no suporta

M‘ sira nia lian no sira nia reprezentasaun iha prosesu foti-desizaun
iha politika no ekonomia;
$ Promove no hadi’ak kapasitasaun no edukasaun ba feto rural
no labarik feto liuhosi formasaun ne’ebé adekuada, no aumenta
sira nia abilidade mentoring atu hatan ba sira nia nesesidade;

Promove kapasitasaun membru konsellu suku feto hodi ezerse
sira nia kna’ar no responsabilidade tuir Lei Suku Nu. 9/2016.

MINISTERIU PLANEAMENTU
NO INVESTIMENTU ESTRATEJIKU (MPIE) TENKE:

o

Elabora no aprova politika ida ne’ebé garante katak projetu
infra-estutura rural sira ne’ebé hetan apoiu no finansiamentu
hosi Governu fo serbisu pelu menus 30% ba feto iha area rural;

oh

Asegura katak konstrusaun ne’ebé lidera hosi feto sira iha
preferénsia ba parte prosesu lisitasaun ba projetu infra-
estrutura Governu nian;

MINISTERIU EDUKASAUN,
JUVENTUDE NO DESPORTU (MEJD) TENKE:

Hadi'ak kapasidade MPIE atu fornese dadus dezagregadu tuir
seksu no kategoria hanesan feto no mane, ema ho defisiénsia,
area jeografika (urbana no rural), tinan, nsst.

MEJD bele estabelese 25% Eskola Pre-Eskolar iha territoriu
Timor laran tomak hodi fasilita labarik ho tinan 3-5 bele ezerse
sira nia direitu atu asesu ba edukasaun;

Kria politika ida hodi utiliza ai-han lokal ne’ebé mak produs hosi
Grupu Feto sira iha Munisipiu hodi bele fornese ba Merenda
Eskolar, hodi nune’e bele hasa’e rendimentu ekonomia familia;

Koordena ho Ministériu Saude atu integra Materia Saude
Seksual no Reprodutiva (MSSR) iha kurikulu ensinu pre-
sekundariu no sekundariu hodi bele prevene isin rua sedu;

Adopta no implementa politika fila hikas ba eskola hodi
minimiza diskriminasaun hasoru feto no labarik feto idade
eskolar;

Eskola hotu inklui eskola privada bele aplika politika ZERO
TOLERANSIA ba violénsia iha prosesu aprendizajen hodi
prevene violénsia hasoru estudante sira;

Garante partisipasaun feto 30% iha eskola agrikola ;

Kria fasilidade ne’ebé adekuada iha eskola inklui bee-moos,
haris fatin ne’ebé haketak entre feto no mane, eletrisidade no
fasilidade seluk ne’ebé importante ba labarik feto no mane no
asesivel ba labarik ho defisiénsia iha prosesu aprendijazen;

Asegura feto rural 30% partisipa iha atividade desportu
komunitariu no dezenvolve sira nia talentu atu partisipa iha
desportu alta kompetisaun;

Kria eventu no asesibilidade ba desportu ne’ebé envolve feto
rural no ema ho defisiénsia;

Hadi’ak kapasidade MEDJ atu fornese dadus dezagregadu tuir
seksu no kategoria hanesan feto no mane, ema ho defisiénsia,
area jeografika (urbana no rurdl), tinan, nsst.

) MINISTERIU ENSINU SUPERIOR,
SIENSIA NO KULTURA (MESSK) TENKE:

Hadi’ak kapasidade MESSK atu fornese dadus dezagregadu
tuir seksu no kategoria hanesan feto no mane, ema ho
defisiénsia, area jeografika (urbana no rural), tinan nsst;

Servisu ho universidade publika no privada atu suporta feto
rural sira hodi bele asesu ba iha universidade no eskola
vokasional ensinu superior ne’ebé estabelese ona;

Promove feto rural 30% atu asesu ba Fundu Dezenvolvimentu
Kapital Umanu (FDCH);

Promove produtu kultura tradisional ne’ebé produs hosi
feto timor oan sira, hanesan patrimoniu kultural nasional
no f6 apoiu ba grupo

SEKRETARIA ESTADU
BA KOOPERATIVA (SEK) TENKE:

Asegura feto rural 30% hosi munisipiu 12 no RAEOA envolve
ona iha kooperativa;

Asegura feto rural 30% hosi munisipiu 12 no RAEOA hetan ona
formasaun téknika no aumenta ona sira nia konesimentu hodi
bele jere rasik sira nia kooperativa ho efisiénsia no efikaz;

Hadi’ak kapasidade instituisaun atu fornese dadus
dezagregadu tuir seksu no kategoria hanesan feto no mane,
ema ho defisiénsia, area jeografika (urbana/rural), tinan, nsst.

SEKRETARIA ESTADU BA RAI
NO PROPRIEDADE (SERP) TENKE:

Garante katak feto rural 50% hetan ona informasaun
kona-ba Lei ba Rai no Propriedade;

Garante katak feto rural 20% iha ona asesu ba rai no
propriedade no sai ona nain ba rai;

Hadi’ak kapasidade instituisaun atu fornese dadus
dezagregadu tuir seksu no kategoria hanesan feto no mane,
ema ho defisiénsia, area jeografika (urbana no rural),
tinan, nsst.

SEKRETARIA ESTADU
BA AMBIENTE (SEA) TENKE:

Garante katak feto rural 30% hetan ona asesu ba enerjia
renovavel no enerjia limpa;

F6 apoiu ba familia rihun-rua (2000) atu komesa uza fonte
enerjia alternativa nian (Fugaun FounTimor) hodi hamenus
poluisaun interna;

Hasa'e konesementu feto rural kona-ba impaktu hosi mudansa
klimatika, dezastre natural no degradasaun ambiental no promove
perspetiva jéneru iha politika kona-ba mudansa klimatika;

Asegura feto rural 50% partisipa iha formasaun ka hetan ona
informasaun kona-ba jestaun ambiental no promove feto rural
atu partisipa iha avaliasaun ba impaktu ambiental ba projetu
bo’ot hirak ne’ebé loke iha area rural;

Asegura feto rural 30% hetan asesu ba oportunidade atu serbisu
iha Area Protejida no Parke Nasional sira no Konservasaun
Biodiversidade atu bele suporta sira nia moris;

Hadi’ak kapasidade instituisaun atu fornese dadus dezagregadu
tuir seksu no kategoria hanesan feto no mane, ema ho
defisiénsia, area jeografika (urbana/rural), tinan, nsst.

SEKRETARIA ESTADU BA FORMASAUN PROFISIONAL
NO EMPREGU (SEFOPE) TENKE :

w

Aumenta kapasidade rekolla no prosesa dadus kona-ba
empregu no kompeténsia feto rural atu bele garante
empregabilidade (bele hetan empregu/serbisu) no
integrasaun feto sira iha merkadu serbisu (kampu traballu);

=

Garante katak feto foin-sa’e no feto rural 50% sei benefisia
hosi formasaun empregabilidade hodi bele hetan serbisu
iha area rural;

PROGRAM

=)=

Kria programa empregu rural ho partisipasaun feto pelumenus
30% nu’udar benefisiaria;

o

Asegura 50% hosi feto rural, feto klosan, no feto ho defisiénsia
partisipa iha formasaun oin-oin hodi hasa’e kbiit iha area
lideransa, administrasaun, rezolusaun konflitu, hanoin kritiku no
analize sosial, no valor siviku;

Superviziona no informa kona-ba implementasaun Lei Serbisu
nian (Lei doTrabalho) ne’ebé garante atu rezolve kestaun sira
relasiona ho saude, ijiene no seguransa iha serbisu fatin;

Kria rejime juridiku kona-ba kontratu ba traballador doméstika no
asegura ninia implementasaun iha territoriu Timor laran tomak;

Hadi'ak kapasidade SEFOPE atu fornese dadus dezagregadu tuir
seksu no kategoria hanesan feto no mane, ema ho defisiénsia,
area jeografika (urbana no rural), tinan, nsst;

Aprova no implementa ona lei kona-baTraballador Doméstika
hodi proteje feto sira nia direitu ba iha salariu, vensimentu no
kondisaun sira seluk.

SEKRETARIA ESTADU BA IGUALDADE
NO INKLUZAUN (SEIl) TENKE:

Koordena no fo asisténsia téknika ba parseiru xave sira
hanesan Sekretaria Estadu Formasaun Profisional no Empregu
(SEFOPE), Ministériu Agrikultura no Peskas (MAP), Institutu
Apoiu Dezenvolvimentu Emprezarial (IADE) kona-ba
kapasitasaun sosiu-ekondmika ba feto;

Kolabora ho Ministériu Solidaridade Sosial no Inkluzaun hodi
fornese apoiu no promove kapasitasaun iha area lideransa no
jestaun ba feto foin-sa’e no feto ho defisiénsia iha area rural;

Realiza atividade iha area rural hodi promove relasaun ne’ebé
saudaveél no bazeia ba respeitu no uza kbiit iha dalan pozitiva
hodi prevene violénsia hasoru feto rural antes akontesimentu;

Hasa’e numeru benefisiariu feto rural inklui feto ho defisiénsia
atu bele asesu ba FunduTransferénsia Publika hodi hakbi'it
ekonomia feto, promove no apoiu nafatin feto rural sira liuhosi
formasaun no asisténsia;

Harii ona komisaun atu halo sosializasaun, monitorizasaun,
no avaliasaun ba implementasaun Deklarasaun Maubisse;

Hadi’ak kapasidade instituisaun atu fornese dadus dezagregadu
tuir seksu no kategoria hanesan feto no mane, ema ho
defisiénsia, area jeografika (urbana no rural), tinan, nsst.

MINISTERIU SOLIDARIEDADE SOSIAL
NO INKLUZAUN (MSSI) TENKE:

Garante katak feto rural no ema ho defisiénsia (pelumenus 30%)
nu’udar vitima hosi Violénsia-Bazeia ba Jéneru (VBJ) hetan ona
apoiu finanseiru no asisténsia ekondmiaka atu suporta no hadi’
ak sira nia moris;

Dezenvolve ona programa Reabilitasaun ne’ebé espesializada
no integrada hodi hadi’ak kualidade moris ema ho defisiénsia
iha area rural;

Investe iha programa asisténsia alimentar hodi apoia vitima
hosi dezastre natural sira no individu ho familia vulneravel sira;

Komunidade 50% iha teritoriu Timor-Leste hetan ona formasaun
no hasa’e ona sira nia konesimentu kona-ba prevensaun,
mitigasaun no asaun ba kazu dezastre natural sira.

